
ЦIИЙИ
ДУЬНЬЯ1928-йисалай акъатзава

ОРВИ-дик ва гриппдик 
азарлу хьайи дуьшуь-
шрин кьадар артух хьу-

никди Дагъустан Республикадин 
42 школада ва аялрин 3 бахчада 
карантиндин жуьредин сергьят-
ламишдай серенжемар  кардик 
кутунва. Идан гьакъиндай РД-
дин здравоохраненидин министр 
Татьяна Беляевади хабар гана. И 
вахтунда ада къейд авурвал, ре-
спубликада респираторный аза-
рар акатун 37 процентдин артух 
хьанва. 7-14 йисан яшда авай де-
стеда и рекъемди 45 % тешкилна. 
Амма кьве дуьшуьшдани азар 
акатунин эпидемиядин сергьят 
хкаж хьанвач. Идахъ галаз са-
нал ада лагьайвал, алай вахтунда 
Дагъустанда аялрик ОРВИ ака-
тунин залан дуьшуьшар малум 
туш. Ахтармишдайла, абуруз 
гьакI COVID-19 азардиз талукь 
диагностикани кьиле тухузва. 

МУКЪАЯТ ХЬУХЬ!

Адет хьанвай къайдада ли-
шанлу лентI атIайдалай 
кьулухъ иштиракчийри 

жегьилрин мергьяматлу крарин 
центрдин залда чкаяр кьуна. Рахун 
патал сифте гаф «Ахцегь район» 
МР-дин кьил Осман Абдулкери-
мова къачуна:

- Гьуьрметлу мугьманар, шад-
вилин мярекатдин иштиракчияр! 
Къе зун ва райондин жегьилар 
патал лап шад йикъарикай сад 
я. Кьвед-пуд варз вилик Ахцегь 
райондин жегьилриз чпин кьилди 
къулай кIвал жеда лагьана чна са-
дани фикирнавачир. Чун сад хьана 
алахъайтIа, алакь тийир са карни 
авач. Бажарагълу, мергьяматлу же-
гьилрин куьмекдалди Ахцегь район 
яшайишдин ва экономикадин жи-
гьетдай вилик тухуниз, Ахцегьрин 
виликан машгьурвал арадал хкуниз 
и центрдикай куьмек жеда. 

Вахт йигиндиз физва ва эхирим-
жи йисара район гьар са патахъай 
хъсанвилихъ дегиш жезва, чна 
жегьилриз райондин общественный 
крара активныйдаказ иштирак-
дай, чпин мумкинвилер ачухардай 
мумкинвилер гузва. И центр-кIвал 
абурун мурадризни мумкинвилериз 
рум гудай кьетIен чка я. Райондин 
жегьилрин месэлайриз дикъет гу-
налди, ина махсус центр ачухунай 
республикада жегьилрин крарин 
рекьяй министр Камил Рамазанов, 
РД-дин Халкьдин Собранидин 
депутат Мегьамед Алиханов пара 
кьадар сагърай! Гила чи жегьил-
риз республикадин ва уьлкведин 
майданра Ахцегь райондин тIвар, 
таъсиб лайихлудаказ хуьдай мум-
кинвилер ачух жеридак чи умуд ква. 
Чна чи патай абуруз алакьдай вири 
жуьредин куьмекар гуда…, - гафа-
рилай кьулухъ райондин регьберди 
Камил Саидоваз ва Мегьамед Али-
хановаз республикада жегьилрин 
волонтёрвал вилик тухунай ва Ах-
цегь райондин жегьилриз куьмекар 
гунай муниципалитетдин патай 
Чухсагъулвилин чарар гана.

- Къе сифте яз Ахцегьиз атана, 
ина жегьилрин кIвал-центр ачухдай 
мумкинвал хьунал зун пара шад 
я, - ихтилатна республикада же-
гьилрин крарин рекьяй министр 
Камил Саидова. -  Икьван чIавалди 

чун «онлайн» къайдада алакъада 
авай. Дагъустанда волонтёрство 
кардик квай 2010-йисалай чи теш-
килатар вири муниципалитетра, вуз-
рани сузра, гьатта бязи школайрани 
ава: пандемиядин четин шартIара 
волонтёрвал, кIевевайбуруз хушу-

налди куьмекун (им дагъвийрин 
ивидик квай къилих я) адетдин 
кардиз элкъвена. Амма Ахцегьа 
ачухнавай центр кьетIенди я. Чка-
дин жегьилрин ихтиярда гегьенш, 
къулай кIвал тунай, герек тир вири 
куьмекар хиве кьунай райондин 
руководство сагърай. Жегьилрин 
мумкинвилер ачухарун, игьтияж 
авайбурун гъил кьадай программаяр 
уьмуьрдиз куьчуьрмишишун патал 
гуьгьуьллувал, яни добровольчество 
артмишдай ресурсрин центр герек 
оргтехникадалди тадаракламишиз, 
жегьилриз гьар жуьре форумра 
иштиракиз чна куьмекда. Гьелбетда, 
жуван вахт ва такьатар серфна, гуь-

гьуьллувилелди масадан куьмекдиз 
къвез нилай хьайтIани алакьдач. И 
кар патал тербиялу, регьимлу михьи 
рикI авай халис ватанперес хьана 
кIанда. Аллагьдиз шукур, ахьтин-
бур чаз пара ава. Чи волонтёррин 
мергьяматлувилин гьар йикъан 
кIвалах активламишун патал чи 
жергейриз жезмай кьван гьахьтин 
жегьилар желбун важиблу я… 
Ахпа ада РД-дин жегьилрин крарин 
Министерстводин патай райондин 
активный са жерге жегьилриз: 
М.Селимхановаз, Гь.Гьамзабеговаз, 
М.Менафоваз, А.Насироваз, 
Ф.Башироваз,  Р.Шакироваз, 
Н.Юзбеговаз,  С.Муртузалиеваз 
Чухсагъулвилин чарар гана.

РД-дин Халкьдин Собрани-
дин депутат Мегьамед Алиханова 
къейд авурвал, Ахцегьа жегьилрин, 
волонтёррин мумкинвилерин центр 
ачухуналди, райондин ва республи-
кадин руководстводи чи жегьилри-
вай мергьяматлувилин, чирвилер 
къачунин, пеше хкягъунин ва не-
тижада район экономикадинни куль-
турадин жигьетдай вилик тухунин 
месэлайра агалкьунар гуьзетзава. 

И рекье куь сифте кьил кутунриз, 
гьелбетда, чна къуват гуда. Къвезвай 
йис республикадин регьбер Сергей 
Меликова образованидинди яз 
малумарнава. И жигьетдай и центр 
лап вахтунда кардик кутунвай хъсан 
майдан я.

- Ахцегьрин жегьилрин центр 
гила чи уьлкведин 85 субъектдин 
волонтёррин сад тир къурулуш-
дик акатда. Чна квез, гьуьрметлу 
жегьил волонтёрар, (республикада 
100 агъзуралай гзаф волонтёрар 
ава) общественный крарин гьар 
жуьре рекьерай чирвилер къачуз 
куьмекда. Чна волонтёрвилин, яни 
обществодиз ва игьтияж авайбуруз 
экологиядин, культурадин, яшай-

ишдин, медицинадин, образова-
нидин, хатасузвал хуьнин ва бязи 
маса хилерай чирвилерни тежриба 
гузва ва кIвалахда куьмекзава. Гила 
квез республикадин ва уьлкведин 
чирвилерин центрайра ва жегьил-
рин форумра иштиракдай, жуван 
программаяр туькIуьрдай, пулдин 
грантар къачудай, Пушкинский 
картадай республикадин ва феде-
ральный музейрикайни культу-
радин метлебдин серенжемрикай 
менфят къачудай  мумкинвал ава. 
Анжах виликамаз чун заявкадалди 
хабардарна кIанда. Рекьерин вири 
харжияр чна чал къачузва, - лагьана 
вичин нубатда республикада «Гуь-
гьуьллувилин крарик кьил кутун 
гегьеншардай центр» ДРОО-дин 
руководителдин заместитель Ра-
шид Абдуллаева.

Мярекат, чай ва ширинлухар 
алай столрихъ ацукьна, райондин 
жегьилринни муниципалитетдин 
кьилин ва атанвай багьа мугьман-
рин арада суал-жавабдин тегьерда 
ачух рикIин мажбурвилелди тушир 
тегьердин суьгьбетда давам хьана. 
Месела, райондин жегьилрин кра-

рин рекьяй пешекар Айвар Наси-
рован суалдиз жаваб яз, жегьилрин 
крарин рекьяй РД-дин министр 
Камил Саидова лагьайвал, алукь-
завай 2022-йисуз Ахцегь районда 
республикадин жегьилрин махсус 
форум тешкилда.

Эхирдай Осман Абдулкеримова 
райондин экономика ва жемятдин 
яшайиш хъсанарунин карда не-
тижалудаказ санал кIвалахунай ва 
акьалтзавай несил мергьяматлуви-
лин краралди тербияламишунай 
жегьилрин крарин рекьяй РД-дин 
министр Камил Саидоваз, РД-дин 
Халкьдин Собранидин депутат 
Мегьамед Алихановаз чухсагъул 
малумарна.

РАЙАДМИНИСТРАЦИЯДА 
СОВЕЩАНИЕ

Даш АЛИЕВ	

7-декабрдиз райондин актив-
дин нубатдин совещание, йикъан 
месэлаяр раиж авуналди ва сифте 
гаф рахуналди, Ахцегь муници-
палитетдин кьилин заместитель 
Вадим Агъасиева ачухна ва кьиле 
тухвана.

Налогар кIватIунин месэладай 
ада гаф райадминистрациядин 
экономикадин отделдин начальник 
Фатима Агьмедовадиз гана. Ада 
къейдна хьи, гъилевай йисан 11 
вацран делилралди, районда нало-
гар кIватIунин тапшуругъар эмен-
нидай 11 ва чилин налогдай 38,1 
процентдин кьилиз акъуднава, на-
логринбур тушир гьакъи – 31,2%. 
Гьакъикъатда налогрин планар 
вири СП-ра ацIурнава, анжах са 
миллионни 800 агъзур манат пул 
СП-рин счётрилай транспортдин 
налогрин буржарай хкьунва. На-
гагь йисан кьиляй чал 22 миллион 
манатдилай артух транспортдин 
налогрин буржар алайтIа, гила 
19 млн. манат алама. Эхиримжи 
вахтунда сударин къарарралди 
райондин идарайрилай 200 агъзур 
манат социальный взносрин бур-
жарин пулар ахлуднава.

2022-йисан подпискадин 
гьакъиндай малумат «ЦIийи дуь-
нья» газетдин редактор Дашдемир 
Шерифалиева авуна. «Къенин 
йикъалди райондин идарайрин 
коллективри санлай 1140 экзем-
пляр «ЦIийи дуьнья» (план 1500 
я), 547 «Лезги газет» (план 700) ва 
39 «Дагъустандин правда» (план 
50) газетар кхьенва. Ахцегьа, 
Х.Тагьиран тIварунихъ галай парк-
да кардик кутунвай «Роспечатдин» 
киоскда газетринни журналрин 
къиметар ужуз хьуникди парабуру 
абур гьанай кхьизва. Подпискадин 
месэладив лап жавабдарвилелди 
эгечIнавай идарайрикай сад ЦРБ 
я. Ина кьилин духтур Митгьедин 
Мурсалован гуьзчивилик кваз 155 
«ЦIийи дуьнья», 102 «Лезги газет» 
ва 5 «Дагправда» йисанбур кхьен-
ва, саграй! Подпискадин кIвалах 
давам жезва», - лагьана ада.

Совещанидал гьакI районда 
коронавирусдин гьакъиндай авай 
гьаларин ва азардин вилик пад 
кьун патал рапар ягъунин, эпидем-
къуллугъди кьиле тухузвай серен-
жемрал амал авунин месэлайрал 
акъвазна.

Эхирдай Вадим Агъасиева 
алатай совещанидин тапшуругъар 
кьиле тухузвай гьал ахтармишна, 
СП-рин кьилеризни идарайрин 
руководителриз чпин къуллугърин 
везифайрив жавабдарвилелди 
эгечIуниз эверна.

ЖАВАБДАРВИЛЕЛДИ 
ЭГЕЧIИН

АХЦЕГЬА ЖЕГЬИЛРИН ЦЕНТР АЧУХНА!
Дашдемир ШЕРИФАЛИЕВ 

3-декабрдиз, волонтёррин Халкьарин арадин йикъан вилик, 
Ахцегьа метлеблу вакъиа хьана: РФ-дин «Яшайишдин активвал», 
«Образование» милли проектрин сергьятраваз жегьил натурали-
стрин станциядин дараматда «Алакьдай хъсанвал ая!» лишандик 
кваз волонтёрвилиз куьмекдай ресурсрин-мумкинвилерин центр 
ачухна. Шадвилин мярекатда Ахцегь муниципалитетдин кьил Осман 
Абдулкеримова, РД-да жегьилрин крарин рекьяй министр Камил Са-
идова, РД-дин Халкьдин Собранидин депутат Мегьамед Алиханова, 
республикада «Гуьгьуьллувилин крарик кьил кутун гегьеншардай 
центр» ДРОО-дин руководителдин заместитель Рашид Абдуллаева, 
кьиле райондин жегьилрин парламентдин председатель Рустам 
Шакиров авай жегьилрин дестеди ва гзаф масабуру иштиракна. 
Тамадавал райондин культурадин управленидин начальникдин за-
меститель Сулейман Сулейманова авуна. Къейдин, РД-дин жегьилрин 
крарин рекьяй Министерстводи им республикада кардик кутунвай 
кьуд лагьай центр я. Ихьтин дикъетдиз райондин жегьилар респу-
бликадин «Хъсан крарин регион» конкурсда гъалибвал къачуналди 
лайихлу хьана.

СОВЕТРИН ЛИДЕРАР 
РЕВОЛЮЦИЯДИЛАЙ 

КОНТРРЕВОЛЮЦИЯДАЛ

В РЕСПУБЛИКЕ ДАГЕСТАН С НАЧАЛА НОЯБРЯ ВЫЯВЛЕНО 
16 ХОЗЯЙСТВУЮЩИХ СУБЪЕКТОВ, ПРЕКРАТИВШИХ СВОЮ 

ДЕЯТЕЛЬНОСТЬ, НО НЕ ИСКЛЮЧЕННЫХ ИЗ ФГИС 
«МЕРКУРИЙ»  ИНДИВИДУАЛЬНЫХ ПРЕДПРИНИМАТЕЛЕЙ

СССР ЧУКIУРАЙДАЛАЙ ИНИХЪ 30 ЙИС ТАМАМ 
ХЬУНИЗ ТАЛУКЬ ЯЗ

Республикадин аграрийри 
элитный сортарин тумар 
гегьеншдиз ишлемишзава. 

Вири саналди 95 агъзур гектардин май-
данра тумар цун фикирдиз къачунва. 
Месела, Казбек райондин «Дуствал» 
СПК-да 420 гектарда тумар цанва. 
Абурукай 342 гектарда зулун магьсулар 
(Ставрополь Нива сорт), мух лагьайтIа, 
78 гектарда цанва (Кузен сорт). «Яру 
Октябрь» СПК-да тумар саки 450 
гектарда цанва. «Хубар» СПК-да 
лагьайтIа, 16 гектарда лап хъсан ери-
дин тумар цанва. Россельхозцентрдин 
пешекарри цазвай тумарин еридал 
гуьзчивалзава, гьакIни зиянкарриз ва 
азарриз акси дарманар ишлемишунин 
рекьяй аграрийриз меслятар гузва.

Н.А.ГЬАЖИЕВ,
зегьметдин ветеран,
журналист

(Эвел 43-48-нумрайра)

Маврди вичин кIвалах 
авуна экъечIна. Къе 
Горбачев пенсионер я. 

ГьакIан пенсионер ваъ. Ам Запад-
диз, гьакI Россиядин либералризни 
цIийи буржуйриз еке гьуьрметда 
ава, адан тарифар, лайихвилер 
эзберун куьтягь жезвач. Вичин теж-
рибадикай, агалкьунрикай лекцияр 
кIелиз ам дуьньяда къекъвезва, 
виринра гьуьрметдивди кьабул-
зава, адан лекцийрин гонорарар 
академикринбурулай винедай я. 
Ам гишила амукь тавурай лагьана 
Западди (Сороса) миллион доллар-
рин Горбачеван фонд тешкилнава. 
Немсери адаз «Почетный немец» 
тIвар ганва. Нобелевский комитет-
ди чебни гьина авайди рикIел хкун 
патал адаз «Премия мира» (ислягь-
вилин премия) ганва. Горбачеваз, 
гуьгъуьнлай США-дин президент 
хьайи Б.Обамадиз и гьуьрмет-
дин премия вучиз ганватIа, вуч 
хъсанвал абуру дуьньядиз, адан 
хатасузвилиз авунватIа садавайни 
лугьуз жедач.

Западдин лицемервилин ци-
низмдихъ (кьве чин хьун) гьич сер-
гьятар амач. Нобелевский лугьудай 
гаф, гьадан премияр, абурун вири 
гьерекатарни галаз виляй аватнава. 
Вафалу Россиядин невейрини ам 
рикIелай алудзавач, адакай кино 
акъудунин къайгъуйрик экечIнава, 
ролра къугъвадай артистарни маш-
гьурбурукай хкянава, вичини раз-
ивал ганва лугьуда. Ара-бир мес-
лятар, теклифар гваз телеэкранрани 
пайда жеда. Мумкин я, гележегда 
адаз А.Невскийдиз, 1-Петрдиз 
хьиз, памятникарни эцигда. Гьа 
ихьтин Россия хьанва къенинди – 
душманарни хаинар гьуьрметда, 
ватанпересар – зегьметда ва зил-
летда гьатнава.

СССР-дин гробдиз (гулуниз) 
эхиримжи мих Борис Ельцина 
яна. Ам властдиз атун уьлкведиз 
библейский апокалипсис хьана. 
Залзалади хьиз къарсурна бегьем 
хирде хьанвай уьлкве-дарамат ада 
бинедал кьван чукIурна харапIадиз 
элкъуьрна. А.Чубайсни Е.Гайдар ва 
гьахьтин масабур галаз уьлкведа 
михьиз тарашдин рехъ ачухна ада. 
Ягъунар-кьиникьар, къакъудунар, 
приватизацияр, ваучеризацияр, за-
логовый аукционар, рейдервилин 
къакъудунар Россиядин гьакъикъат 
хьана а девирда. Олигархрин класс 
арадал къвезва. Ибурни гьеле гьич. 
Уьлкведин зурба потенциал авай 
промышленность: заводар, фабри-
каяр, военный, технический, сирлу, 
космический объектарни кваз маса 
уьквейрин векилрин, абурун гъили-
банрин ихтиярда гьатна, виринрай 
кьил акъудиз эгечIна. 

Герек кьван затIар Западдихъ 
хутахна. Ельцинан президентви-
лин администрацияда, гьакI чи 
уьлкведин Гьукуматдани США-дин 
меслятчияр Россиядин чинов-
никрилай тIимил тушир. Бориса 
пачагьвал авунин еке вакъиаяр 
– жуван уьлкведин парламентдиз 
(400 касдилай виниз депутатар 
ацукьнавай чкадиз) танкарин ту-
парай гуьлле гун ва Белоруссиядин 
Беловежский пущада (тама) сла-
вянский пуд иудади СССР эхирдал 
кьван чукIурайди тестикьарна, 
США-дин президентдиз мушту-
лух гун хьана. Вич коммунистрин 
режимдин «нямет» яз жемятдин 
вилик партбилетдиз цIай ягъун, 
гуьгъуьнлай Америкадин сенатор-
рин вилик шад ва уьзуьагъдаказ 
вичи коммунизмдин идея инсанрин 
кьилерайни кваз эбеди тергнава 
лагьана конгрессменрин гурлу ка-
пар ягъун къазанмишай речь адан 

политикадин карьерадин эхиримжи 
ва кьилин нетижа хьана.

Гьа ихьтин уьлкведиз цIай яна 
кайи Нерон (Ельцин) къенин Рос-
сиядиз парани кIанда, истеклу я, 
гьуьрметдани ава. Ам кьенватIани, 
гилани властда, ана адан идеяяр 
яшамиш жезма. Гьадан тIварунихъ 
Екатеринбургда эцигнавай зурба 
Ельцин-центр адан невеяр, бур-
жуяр, амай вири девлетлуяр – ка-
питалистар кеф чIугваз, тIуьнар-
хъунар ийиз, ял ягъиз кIватI жезвай 
«Меккедиз» элкъвенва. ЦIийи 
буржуйрини чпин игитар рикIелай 
ракъурзавач.

Ельцинан девирдин залан ирс 
идалди куьтягь хьанвач. Горбачев 
перестройкадив эгечIдайла, адахъ 
са жуьрединни план авачиртIа, 
гьич тахьайтIа капитализмдихъ 
хъфин адан фикирра авачир – Ель-
цин властдиз атанмазди вуч авун 
лазим ятIа адаз чизвай. Куьмекчи-
ярни меслятчияр адахъ пара авай. 
Абур зегьерлу идеология яракьда 
кьуна, инсанрин зигьин (память), 
халкьдин генетический код (бине) 
дегишариз эгечIна. Советрин де-
вирдихъ галаз алакъалу, ам рикIел 
хуьниз куьмекзавай са лишанни та-
мукьун патал памятникар чукIуриз, 
шегьеррин, лишанлу объектрин, 
массовый жуьреда (гзаф) куь-
чейрин, паркарин, мемориалрин 
тIварар дегишиз эгечIна, хсуси урус 
чIални («великий и могучий») кваз 
еке хатадик акатна. Къе Украинада 
кьиле физвай – чи политикри аш-
къидивди критика ийизвай «Укра-
инизация» ва амай амалар сифте 
Россияда хьана, гьадалай чешне 
къачуна гила ана кьиле тухузвай-
бур я. Масадакай рахаз эгечIдалди 
жув жуваз гуьзгуьдай килигайтIа 
хъсан я.

Россия кIевера гьатай дуь-
шуьшар тарихда тIимил авач, лап 
заланбур урусринни французрин 
(1812-йис) ва советринни немсерин 
(1941-1945-йисар) кьве Отече-
ственный (Ватандин ЧIехи) дяве 
хьана. Гьа ибурулайни заланди ва 
зиянлуди Горбачеванни Ельцинан 
контрреволюция (1987-1999-йисар) 
хьана. Гьар сеферда феникс (рекьин 
тийидай махарик квай къуш) руькъ-
ведикай къахрагъзава.

ЭХИРДИН ГАФ
УЬЛКВЕ ФИЗВАЙ РЕХЪ

Дибдал кьван чкIана, чилел ярх 
хьанвай, садазни гьисаба амачир, 
кваз тахкьазмай Россия уьлкведин 
цIийи лидер В.Путина яваш-яваш 
кIвачел къахрагъарзава, адан ча-
лишмишвилер гзаф я, нетижаярни 
арадал къвезва. Россия дуьнья-
дин уьлкведин дережадиз хтанва. 
Адан армия, яракьрин потенциал 
(мумкинвилер) зурбабурукай сад 
хъхьанва. Халкьдиз, иллаки кIеве 
авайбуруз куьмекар авунин рекьени 
чалишмишвилерзава. Экономи-
кани, кIанивал жезвачтIани, са 
жуьреда гуьнгуьна гьат хъийизва. 
Халкьдихъ галаз гьамиша алакъада 
ава, гьадахъ яб акалзава, ватанпе-
ресвал ва халкьдин садвал мягьке-
марзавай гьар жуьредин традицияр 
(адетар) рикIел хкиз, ишлемишиз 
чалишмишвилера ава.

Конституциядик бязи цIийиви-
лер ва дегишвилер кутунва. Гзаф-
бур декларативныйбур ятIани, 
кьвед чарасуз герекбур хьанва: 
госсергьятар паяр тавун ва ан-
жах итимдикайни дишегьлидикай 
ибарат хизандин модель (жуьре) 
мягькемарун. Им иллаки метлеблу 
я, тахьайтIа, гьа Западда хьиз, Рос-
сиядани гей-парадар, гомофилрин, 
гермафродитрин (къизогъланар), 
трансгендеррин (са полдай масадаз 
фин) къекъуьнар пайда жедай, хи-
занрани родитель №1, родитель №2 
хъижедай. Ихьтин крарин вилик 
пад вахтунда кьуна.

(КьатI ама)   

С начала ноября 2021 года мо-
ниторинговой группой Кавказско-
го межрегионального управления 
Россельхознадзора при анализе 
электронных ветеринарных со-
проводительных документов 
(ЭВСД) в системе «Меркурий» 
выявлено  16 хозяйствующих 
субъектов, ранее  зарегистри-
рованных, как индивидуальные 
предприниматели, которые по 
данным ФНС прекратили свою 
деятельность, но не подали заяв-
ление об исключении их объектов 
из федеральных государственных 
информационных систем.

Так, согласно выписке из Еди-
ного государственного реестра 
индивидуальных предпринима-
телей Федеральной налоговой 
службы ИП Абдулмуслимов Х.М. 
(1 площадка в городе Махачка-
ле), ИП Абдулмуслимов Р.М. (1 
площадка в городе Махачкала), 

ИП Гаджимагомедов А.Г. (2 пло-
щадка в городе Махачкала), ИП 
Гамзаталиев А.Г. (1 площадка в 
городе Махачкале), ИП Мутаев 
М.М. (1 площадка в г.Махачкала), 
ИП Рзаева С.Н. (1 площадка в 
городе Махачкала), ИП Магоме-
дова Х.М. ( 1 площадка в городе 
Махачкала), ИП Джанакаев З.Р. ( 
1 площадка в городе Махачкала), 
ИП Дадашев Э.Д. ( 1 площадка 
в городе Махачкала), ИП Алиев 
Г.Р. (1 площадка в г.Дербент, Аку-
шинском и Дербентском районах 
), ИП Курбанов М.С. (1 площадка 
в городе Махачкала), ИП Исаков 
А.С. (1 площадка в городе Махач-
кала), ИП Курбанова Х.М. ( 1 пло-
щадка в  городе Махачкала), ИП 
Эльмурзаева Т.М. ( 1 площадка в 
Махачкала), ИП Алидарова З.Х. ( 
1 площадка в городе Махачкала), 
ИП Хайбулаева А.А. ( 1 площадка 
в г.Махачкала) прекратили свою 

деятельность.
Однако по данным системы 

«Меркурий», после прекращения 
деятельности указанных индиви-
дуальных предпринимателей, в 
адреса их площадок производи-
лось оформление транспортных 
ВСД на мясную, молочную и 
рыбную продукцию (колбасные 
изделия, молочная продукция, 
мясопродукты (говядина, птица).

Зарегистрированные площад-
ки представляли собой объекты 
торговли и являлись конечной 
точкой оборота животноводческой 
продукции.

Для предотвращения даль-
нейшего нелегального введения 
в оборот новых партий подкон-
трольных товаров данные пло-
щадки Управлением Россельхоз-
надзора переведены в статус ис-
ключенных и удалены из Реестра 
системы «Цербер».

ВЫЯВЛЕНЫ НАРУШЕНИЯ ПРИ РЕАЛИЗАЦИИ
ЛЕКАРСТВЕННЫХ СРЕДСТВ

Кавказским межрегиональным управлением 
Россельхознадзора проведена плановая  про-
верка ООО «Серир», осуществляющего 

деятельность по реализации лекарственных средств 
для ветеринарного применения. В ходе проверки 
были выявлены нарушения ветеринарного законода-
тельства Российской Федерации в части обращения 
лекарственных средств для ветеринарного применения. 
В частности, обществом нарушены  Постановление 
Правительства РФ от 22 декабря 2011 года  № 1081 «О 
лицензировании фармацевтической деятельности» и 
Приказ Министерства сельского хозяйства Российской 
Федерации от 29 июля 2020 года № 426 «Об утверж-
дении Правил хранения лекарственных средств для 
ветеринарного применения», а именно:

– на шкафах отсутствует стеллажная карта с ука-
занием наименований лекарственных средств, номера 

серии, срока годности, количества единиц хранения. 
Допускается хранение лекарственных средств на полу;

– не осуществляется учет лекарственных средств, 
срок годности которых составляет менее одной трети 
от всего срока годности, с использованием информаци-
онных технологий либо журналов учета на бумажном 
носителе с указанием наименования, серии, срока 
годности лекарственных средств не осуществляется;

– приборы для измерения температуры и влажности 
воздуха не сертифицированы, не калиброваны и не 
подвергнуты проверке в установленном порядке и др.

В связи с выявленными нарушениями в отношении 
руководителя предприятия составлен протокол по ч. 3 
ст. 14.1 КоАП РФ, выдано Предписание. 

КАВКАЗСКОЕ МЕЖРЕГИОНАЛЬНОЕ
 УПРАВЛЕНИЕ РОССЕЛЬХОЗНАДЗОРА

2021-йисан 9 вацра Дагъустан 
Россиядин виридалайни гзаф балугъар 
гьасилнавай регионрин жергедик акат-
нава, хабар гана Росрыболовстводи. 
Вири саналди къейднавай вахтунда 
Дагъустанда 7,7 агъзур тонн балугъар 
гьасилнава. И рекъемдай чи республика 
Россиядин субъектрин арада 8-чкадал 
акъатнава. Сифте чкадал Мурманский 
область (66,7 агъзур тонн) ала. Адалай 

гуьгъуьнал Приморский край (55,9 агъзур тонн) ва Карелия Республика 
(30,4 агъзур тонн) ала. Уьлкведа вири саналди 9 вацран вахтуналди ба-
лугъар гьасилун 15 процентдин артух хьанва ва и рекъемди 279,5 агъзур 
тонн тешкилзава. 

ГКУ РД ЦЗН в МО «Ахтынский район» доводит до безработных и 
незанятых граждан района, о том что требуется более 25 сотрудников на 
швейное предприятие «Астрон» (г.Москва).Условия для работников: все 
работники проходят обучение и инструктаж, график работы с 9-00 до 18-
00, также возможен график по согласованию сторон или вахтовый метод 
работы, съёмная квартира оплачивается за счёт работодателя. Оплата труда: 
от 40 до 90 тыс. руб. в зависимости от уровня квалификации, наличия не-
обходимых компетенций работника, а также от выработки.

Заработная плата высококвалифицированных работников в зависимо-
сти от выработки может быть и выше. За более подробной информацией 
ждем  в Центре занятости населения по адресу: с.Ахты, ул.А.Байрамова, 
4 или по тел.: 55-65-17.

***
ГКУ РД ЦЗН в МО «Ахтынский район» информирует безработных 

граждан о кадровой потребности АО «АвтоВАЗ» Республики Мордовия, 
Пензенской, Самарской и Саратовской областей. В настоящее время в АО 
«АвтоВАЗ» ведётся набор по рабочим профессиям (специальностям, долж-
ностям): слесарь механосборочных работ, электросварщик ручной сварки, 
маляр, оператор МАС, плавильщик металла и сплавов, заливщик металла, 
формовщик машинной формовки, рихтовщик кузовов. Размер предлага-
емой заработной платы по указанным вакансиям составляет от 25 до 45 
тыс. руб. Все работники компании получают расширенный социальный 
пакет: компенсация стоимости питания, дотация стоимости путевки на 
санаторно-курортное лечение и отдых, автомобили по льготной программе, 
предоставление мед.услуг, в т.ч. лечение зубов, страхование работников от 
несчастного случая на производстве за счёт средств работодателя, пособия 
женщинам с 1,5 до 3-х лет, дополнительные льготы членам профсоюза 
АСМ. За более подробной информацией ждем  в Центре занятости на-
селения по адресу: с.Ахты, ул.А.Байрамова, 4 или по тел.: 55-65-17.

ГКУ РД ЦЗН в МО «Ахтынский район»

РД-дин хуьруьн майишатдин  ва 
недай суьрсетдин министрдин  за-
меститель Эмин Шайхгьасанова ре-
спубликада ири карч алай гьайванар 
хуьнал ва нек гьасилунал машгъул 
тешкилатрин руководителрихъ галаз 
гуьруьш кьиле тухвана. Ам ири карч 
алай гьайванар артмишунал ва хуьнал, 
гьакIни нек гьасилунал машгъул ксариз 
такьатар чара авунин рекьяй Россиядин 
Минсельхоздай РФ-дин Гьукуматдин 
къарардин проект агакьунихъ галаз 
алакъалу яз тешкилнавай.

Эмин Шайхгьасанова къейд авур-
вал, Дагъустанда ири карч алай гьайван-
рин нехирар 907 агъзур малдикай иба-
рат я. Хуьруьн майишатдин тешкилатра, 
КФХ-ра ва хсуси карчийрин гьаятра 175 
агъзур гьайван хуьзва. Абуруз виридаз 
куьмек къачудай ихтияр ава. Субсидияр 
алай йисуз чпи авунвай харжийрин 50 
процентдин кьадарда хуьруьн майишат-
дин суьрсет гьасилзавайбуруз чара авун 
фикирда кьунва (хсуси куьмекчи майи-
шатдал машгъул агьалийрилай гъейри). 
Чара ийизвай пулдин такьатрихъ абуру 
емдин техил (къуьл, мух, гергер, гьажи-
бугъда), алафар, сенаж, силос, ири карч 
алай гьайванар патал комбикормаяр, 
гранулироватнавай векьин гъуьр, бе-
локринни витаминрин минеральный 
концентратар маса къачуда.  

ЕРИШАР ЙИГИНАРЗАВА

ВНИМАНИЮ БЕЗРАБОТНЫХ 
ГРАЖДАН!

КУЬМЕК КЪАЧУДА

ТУМАР ЦАЗВА



Виликдай аялар 37 градусдин 
чими авунвай це чуьхуьдай, гила 
лагьайтIа, абур куьрпе яшдилай 

эгечIна лигимарун патал 33-34 градусдин 
ва гьадалайни тIимил температура авай це 
чуьхуьзва. Советрин Союзда аялриз калин 
нек ва мижеяр гузвай. Исятда чпик герек тир 
вири витаминар квай некIедин къаришмаяр 
ава. Виликдай таза аял мягькемдаказ пекерик 
кутуна кIаниди чидай. Амма куьне фикир це: 
чилин винел вичин шарагдиз юзадай мумкин-
вал тагузвай чан алай са шейни авани? Идазни 
килиг тавуна «интернетрай тир куь ахмакь 
рахунриз» яб тагана баде, гьелбетда, вичин 
адетдин рекьяй фида. 

Бес вуч ийин? Квез исятда уьмуьр хейлин 
дегиш хьанвайдан ва виликдай дуьз акур кра-
рихъ гила метлеб амачирдан гьакъиндай муь-
куь тереф гъавурда тваз кичIе жемир. Куьне 
шартI эциг: эгер бадедиз аялдихъ гелкъуьнин 
карда иштиракиз кIанзаватIа, ада и кар цIийи 
къайдайралди кьилиз акъудна кIанда. Къанни 
цIуд йис идалай вилик кьабулай тербия гунин 
къайдаяр алай аямдинбурулай хейлин тафа-
ватлу жезва. Гилан бадеяр ва чIехи бубаяр ая-
лар тирла кIеви шартIара хуьзвай. Абуру чпин 
аялар хайила, виринра ахьтин фикир авай хьи, 
вердиш тахьун патал аял гъилерал къачуна 
виже къведач. Куьрпе дикъетсуздаказ туна 
кIанда: гьараяр авуна ам эхирни секин жеда. 

Ингье гьавиляй абуру гьелени бицIекдихъ 
галаз алакъайра чимивилин ва кIанивилин 
важиблувилин метлеб аннамишзавач. ИкI 
тахьун патал диде-бубайри адан уьмуьрда 
иштиракиз чпин аялдихъ галаз алакъада авай 
вирибуруз гьасятда къайдаяр тайинарайтIа 
хъсан я. Абур гъавурда акьадайбур ва чпел 
вирида амал авуна кIанибур хьана кIанда. 

Бадейрихъ са гунагь ава: абуру чпин хту-
лар кефи хан тийиз хуьзва, яни кстахарзава. 
Месела, аял чIехи жезвай хизанда адан гьар 
са члендин хиве нянин тIуьнрилай кьулухъ 
вичин къаб-къажах вичи кIватI хъувунин ве-
зифа хьун мумкин я. Амма гзаф дуьшуьшра 
бадедин патав гвай аялдивай и кар истемиш-
дач. ЧIехибур вири крар чпи кьилиз акъудиз 
гьазур я. Гьа икI бицIек зидвилера (диссонан-
сда) гьатзава ва вичи-вич гьикI тухун лазим 
ятIа, ам гъавурда акьазвач. ГьикI лагьайтIа, 
вич патал метлеблу ксари адавай гьар жуьре 
крар истемишзава.

Ихьтин шартIара вуч авуна кIанда? Ди-
де-бубайри аялрихъ галаз алакъайра ихтияр 
гузвай ва къадагъаяр эцигзавай крарин гьакъ-
индай бадеяр хабардар авун важиблу я. Эгер 
абур ихьтин фикиррихъ галаз рази туштIа, 
бадейриз талукь тир газетрин макъалаяр, 
кесерлу авторрин ктабар къалурна кIанда. 
Герек абуруз икI вучиз авуна кIанзаватIа субут 
ийин. Идахъ вичин нетижа хьун лазим я, вучиз 
лагьайтIа бадедизни бицIек адан диде-буба-
дилай тIимил кIандач эхир.

Аял чIехи ийиз куьмек гудайла, бадеди 
вичиз хабарни авачиз куь хсуси хизандин 
уьмуьрдал фикир желбун мумкин я. Ада вири 
крариз итиж ийиз башламишзава: хуьрек гьа-
зурун, суьрсет маса къачун, вахт куьчуьрми-
шун. Ада дидеди кьадарсуз гзаф кIвалахзава 
ва аялдихъ галаз тIимил вахт куьчуьрмишзава 
лугьуз вичин наразивал къалурун мумкин я: 
«Куьне ктабар кIел тавуна къугъунар вучиз 
ийизва?». Бес вуч ийин? Куьне жуваз сергья-
тар тайинариз чира. ЦIийи хизан яратмиш-
завайла жуван дидедиз ва къаридиз кьилиз 
акъудиз жедай крарин ва къайгъуйрин сергьят 
эциг. ТахьайтIа квез герек авазни, авачизни 
яшайишдин меслятар гзаф арадал къведа. 

Адет яз, чIехи несилдихъ аялар терби-
яламишунин карда жуван фикир ава. Гзаф 
дуьшуьшра чIехибуру хтуларни алаз ам ачу-
харда. Куьне жува-жувак ихьтин гьаларикай 
фикир ая: аялри надинж амаларзава, диде абур 
секинариз алахъзава ва чIурукIа тухунай ада 
аялар ширинлухрикай магьрум авунин къурху 
гузва. Гьа и вахтунда дидединни аялрин арада 
вичин баянар гваз баде акъваззава: «Куьне 
дидедиз яб гумир! ЧIурукIа тухумир, ахпа 
куьн морожнияр къачуз фида». Гьа икI диде-

бубадин кесерлувал квахьзава: аялриз абуруз 
туьгьметар ийизвайди аквазва ва гьавиляй 
абурун гафарихъ къиметни жезвач. Гьа икI 
ихьтин месэла къвердавай хци жезва. Куьн 
икьрар хьун лазим я хьи, чIехибуруз туьгь-
метар ва абурулай наразивилер аял алачир 
чкадал авуна кIанда. 

Вахтунин кьитвилиз килигна бязи ди-
де-бубайри чпин аялар яргъал вахтуналди 
бадедин патав тазва. Абуру акI фикирзава 
хьи, бадедихъ галаз аялриз хъсан жеда. Амма 
чIехибуру чеб тухузвай тегьердиз килигна 
аялри абурулай чешне къачузва. Эгер диде-
ди ва бубади кIалахдин къизгъинвал себеб 

яз бицIек бадедив тазватIа, ам патал гьа 
кIвалахдикай вичиз виридалайни мукьва ин-
санар такунин себеб жезва. Идалайни башкъа, 
эгер чIехибуру чеб кIевиз галатзава лугьуз 
шикаятар ийиз хьайитIа, аялдиз вичизни 
зегьмет чIугваз кIан жедач. 

Ибур хъсан гьалар туш. Сифтени-сифте 
жуван рабочий график са мураддихъ рекье 
тваз ва жезмай кьван мукьвал-мукьвал аял-
рин патав жез чалишмиш хьухь. Йикъан 
вахтунда куьн авачирла бадедивай хтулдихъ 
галаз ацукьун тIалабиз жеда. Амма мумкин-
вал хьанмазди аял кIвализ хутахна кIанда. 
Эгер бицIек диде-бубадихъ галаз чIехи жез 
хьайитIа, вахт алатайла адан кьиле абурун 
къизгъин кIвалахдин ва идалай кьулухъ жедай 
шадвилин гуьруьшдин арада авай алакъа тай-
ин жеда. Амма диде-буба тIимил акваз аялди 
бадедихъ ва чIехи бубадихъ галаз гзаф вахт 
куьчуьрмишзаватIа, ада вич диде-буба патал 
залан пар хьиз гьиссда. 

Аялдихъ гелкъуьнин карди гьамиша 
жавабдар къарарар кьабулун истемишда. 
Эгер абур диде-бубади кьабул тавуртIа, и кар 
бадеди гъиле кьазва. Адан тербия лагьайтIа, 
патологиядив гекъигиз жедай кьадарсуз 
еке къайгъударвилелди тафаватлу жезва. 
Чир хьана кIанда хьи, диде-бубайри аялдин 
сагъламвилин гьакъиндай къайгъударвал та-
мамвилелди чпин хивез къачун лазим я. Эгер 
куьне са вуч ятIани тавун тIалабзаватIа (тIуьн 
тагун, парталар алукI тавун, шейэр маса къа-
чун тавун), куьне герек вири шейэр чпи вугана 
кIанда. Баде аялдал парталар алукIиз гьазур 
ятIа, ада вуч алукIдатIа лагь. Гьа и тегьерда 
маса къайгъуярни кьилиз акъудур. 

Аялдал кьадарсуз гзаф къаюмвал авун-
ни герек авай кар туш. Бадеди вичин хтул-
дал чими гьаваяр авайлани са шумуд къат 
парталар алукIун мумкин я. Сейирдизни 
аял катиз ва вичивай адав агакьариз тежез 
кичIезвайвиляй, бадеди хтул тухузвач ва я 
адан чкадал са гьихьтин ятIани кIвалин ве-
зифаяр тамамарзавач. Гьелбетда, адаз аялдиз 
куьмекар гуз кIанзава. Амма идакди диде-
бубаяр патал цIийи месэлаяр арадал  къвезва. 
Ихьтин шартIара абурун аялдиз чIехи жез 
хейлин четин я эхир. Куьне чIехибуруз вахт 

куьчуьрмишун патал жуван кIвализ атун 
теклиф ая. Къуй абуруз паталай аялди кIвале 
вичи-вич тухузвай тегьер, абурун хиве авай 
везифаяр чир хьурай. Ахпа квевай бадедивай 
ва я чIехи бубадивай чпин кIвалени и къай-
дайрал амал авун тIалабиз жеда. 

Ахтармишунри къалурзавайвал, диде-бу-
байрин патав яшамиш жезвай аялрив гекъи-
гайла бадейрин ва чIехи бубайрин гьамишан 
къаюмвилик квай гзаф аялар кьадардилай 
артух куьк хьунин къурхулувал ава. Мергья-
матлувал авай яшлу инсанри гзаф вахтара 
кстах аялриз кIанивал ийида. Абуруз чизва: 
чпи кстахвилер авунмазди ва вилерилай 
накъвар ахъайнамазди абуруз кIвале къадагъа 
авунвай тIуьнар гуда. Гьавиляй чIехибуруз 
артухан заланвал авай  аялрихъ хьун мумкин 
тир азарар чир хьана кIанда (аллергия, диабет, 
рикIин кIвалах къайдадикай хкатун, астма). 
РикIел хуьх: алай аямдин дуьньяда сагълам-
вилиз къурху каш чIугуни ваъ, калорийрин 
артуханвили гузва.

Аял кIан хьуникди бадеди адан рикIе 
акьур герексуз вуч тIалабун хьайитIани кьи-
лиз акъудзава. Гьавиляй баде аялдихъ галаз 

масакIа рафтарвал авун патал адав эгечIзавай 
тегьер дегишариз чалишмиш хьана кIанда. 
Жегьил диде-бубайри бадедиз гузвай дикъ-
ет артухаруникди адахъ галаз гьар йикъан 
алакъаяр хвена кIанда. Вич кIанзавайди акуни 
бадедиз вичин хтулдихъ галаз фикир-фагьум 
авуна вахт куьчуьрмишиз куьмекда. 

ЧIехи пай пенсионеркайри хтулриз тербия 
гунин месэлайра чпин гъавурдик квайвал 
гьиссда. Ихьтин гьалара жегьил хизанди жез-
май кьван мукьвал-мукьвал чпин дидедиз ва я 
къаридиз къимет гузвайди, абурун уьмуьрдин 
тежрибадиз гьуьрмет ийизвайди тестикьарна 
кIанда. Бадедин артухан къаюмвилин вилик 
пад кьаз кIан хьуникди адакай тамамвилелди 
къерех жемир. Квез гьихьтин куьмек герек 
ятIа тайинар авурдалай кьулухъ адавай ам 
тIалаба. И вахтунда куьмекдай бадедиз чух-
сагъул лугьузни рикIелай ракъурмир. 

Бадеди, дидеди хьиз, вичин аял чIехи 
хьун четиндаказ кьабулзава. Гьавиляй гзаф 
дуьшуьшра абуруз гьамишан гуьзчивилик 
ва критикадик а кар кьатIуз кIанзавач хьи, 
чпин руш ва я хва чIехи хьанва ва абурувай 
къарарар чпивай кьабулиз, гьакIни жуван 
уьмуьрдал идара ийиз жезва.

Бес рафтарвилерин гьи жуьре хъсанди 
я? Гьа икI, дуствилин алакъаяр гьамиша 
тебрикзава. ЧIехи несилдихъ азад вахт гзаф 
ава ва адавай хтулрихъ галаз саналди тир ял 
ягъун итижлудаказ тешкилиз жеда. Аялар 
чпин рикI алай кеспидал ашукьар авуртIани 
хъсан я. Месела, эгер бадедин рикI бустанда 
кIвалахунал алатIа, адавай хтулар вичихъ 
галаз тухвана абур зегьметдив вердишариз 
жеда. Эгер чIехи бубадин рикI автомобилрал 
алатIа, ада и кеспидал аялрин патайни итиж 
арадал гъун хъсан кар я. И жуьреда азад вахт 
куьчуьрмишуни аялрин кьатIунар артухар-
зава ва чIехибурухъ галаз авай рафтарвилер 
мягькемарзава. 

Эгер чIехи несилдиз хтулрин психоло-
гиядин гьал гьакъикъатдани важиблу ятIа, 
чIехибуру гьуьжетар арадал атун тавун патал 
вири жуьредин алахъунар авуна кIанда. Ида-
лайни гъейри, аялар вири патарихъай вилик 
фин ва абурухъ уьмуьрда агалкьунар хьун 
патал агалкьзавай несилдиз къулай шартIар 
яратмишунихъни еке метлеб ава…

3 чин. ЦIИЙИ ДУЬНЬЯ 8-декабрь, 2021-йис, №49

ТЕРБИЯДИН МЕСЭЛАЙРАЙ

ГЬУЬЖЕТАР АРАДАЛ ГЪИМИР

* Кьил   тIазвайла, са гъвечIи 
турбада аваз кьел холодильникдин 
морозильникда къурда. Ахпа ам кьилин 
кукIвал эцигна, вилер акьална, цIудалай 
садал къведалди гьисабда. Са шумуд 
декьикьадилай кьилин тIал секин жеда.

* Зигьин хъсанарун ва кьил гижи 
тахьун патал, кьурурнавай жикIияр куь-
луь авуна, зур литрдин банка ацIурда, 
винелай пудан кьве паюниз эрекь илич-
на, гьар юкъуз юзуриз кьве гьафтедин 
вахтунда мичIи чкада хуьда. Ахпа ам 
куьзна, шекердин са кIусунал 20 стIал 
вегьена ишлемишда.

* Бедендик витаминар тIимил 
хьана, иммунитет агъуз аватна, инсанди 
вич зайифдаказ гьиссдайла, агъадихъ 
галай рецептдикай менфят къачуда: 1 кг 
клюквадал, 1 кг кIусарнавай ичерал, 2 
истиканда авай кIерецдин куьлуь авун-
вай хвехверал 2,5 кг песокдикайни са 
истиканда авай цикай гьазурнавай шире 
илична, 5 декьикьада ргада. Гьар экуь-
нахъ фу недалди вилик хуьрекдин са 
тIуруна авайди чими цихъ галаз хъвада. 
Са гьафтедилай куьне бедендин къуват 
артух, гуьгьуьл ачух хьанвайди гьиссда.

* РикIин азарар авай гзафбуруз 
картуфдикай хийир жедайди чидач. 
Картуфдин чкалрик гзаф кьадар калий 
ва чи бедендиз бес тежезвай жуьреба-
жуьре хийирлу маса шейэрни гзаф ква. 
Гьелбетда, картуфар жува битмишарна-
вай химикатар квачирбур хьун лазим я.

Адакай дарман икI гьазурда: чуьх-
вена михьи авунвай 4-5 картуфдин 
чкалрал 0,5 л яд илична, 15 декьикьада 
ргада. Ахпа ам куьзна, къурна, фу 
недалди вилик са истикандин кьатIа 
авайди хъвада. Ихьтин къаришмади 
дамарра ивидин гьерекат агъузарда ва 
рикIин кIвалахни хъсанарда.

М.НАРИМАНОВ,
журналист-педагог, РД-дин культурадин  лайихлу работник

Жегьил хизанда аял пайда хьайила, гзаф бадейри бицIекрихъ гелкъуьна ва тербия-
ламишуна чпин куьмек теклифиз эгечIда. Амма, гьайиф хьи, абуру кIвалахдал фидалди 
чпиз аялрин дидейри ва бубайри гузвай меслятрал тек-бир дуьшуьшра амалзава. И 
себебдикди гзаф вахтара гьуьжетар арадал къвезва. 

Новый год – это время 
чудес, встреч с самыми 
близкими людьми и, ко-

нечно же, подарков! В преддверии 
Нового года Всероссийский проект 
«Мечтай со мной» организует ак-
цию, направленную на то, чтобы во 
время предновогоднего волшебства 
как можно больше людей поверили 
в чудо.

За время существования акции 
было исполнено 21450 желаний.

В акции могут принять участие 
следующие категории:

•	 Граждане с ограниченными 
возможностями здоровья в возрасте 
от 3 до 17 лет включительно.

•	 Граждане с инвалидностью 
в возрасте от 3 до 17 лет включи-
тельно и от 60 лет.

•	 Дети от 3 до 17 лет вклю-
чительно и пожилые от 60 лет с 
состоянием здоровья, угрожающим 
жизни.

•	 Дети-сироты и дети, остав-
шиеся без попечения родителей 
в возрасте от 3 до 17 лет включи-
тельно.

•	 Дети в возрасте от 3 до 17 
лет включительно, проживающие 
в семьях с доходом ниже прожи-
точного минимума.

В акции могут принять участие 
граждане Российской Федерации 
и граждане, имеющие вид на 
жительство в Российской Феде-
рации.

Подробнее ознакомиться со 
всеми условиями участия в Акции 
вы можете в Положении об ор-
ганизации и проведении Всерос-
сийской благотворительной акции 
«Ёлка желаний» на сайте елкаже-
ланий.рф

Какие желания могут быть 
исполнены?

Материальные желания
•	Цифровая техника.
•	Одежда и наряды (костюмы).
•	Игрушки.
•	Спортивный инвентарь и эки-

пировка.
•	Музыкальные инструменты.
•	Товары для хобби.
•	Развивающие материалы, книги.
Нематериальные желания.
•	Поездка - «Я мечтаю побывать 

в Москве».
•	Встреча - «Я мечтаю встретить-

ся с известным футболистом».
•	Цель - «Я мечтаю увидеть за-

кулисье цирка».
•	Роль - «Я мечтаю стать маши-

нистом поезда».
КЦСОН района

«ЁЛКА ЖЕЛАНИЙ»

ЧИР ХЬУН ХЪСАН Я



Дашдемир ШЕРИФАЛИЕВ

Духтурвилин сенят дуьньяда лап къадим 
ва эвелимжибурукай сад я. Адав вири де-
вирра кьетIен гьуьрметдивди эгечIзавай. 

Эгер адетдин инсанди са кас дуьшуьшдай хьиз 
къутармишайтIа, адаз игитдиз хьиз килигиз, те-
брикда, наградаяр гуда. Амма духтурдиз инсандиз 
куьмекун, ам сагъарун, къутармишун гьар йикъан 
адетдин кар я. Гиппократан кьинез вафалу, гъилер 
ва намус михьи гьахьтин духтур герек макъамда вал 
ацалтун инсандин бахт я. 

И сеферда, Аллагьдиз шукур хьуй, зи бахтуни 
гъана. ТахьанайтIа вил амачиз амукьдай. Багъда 
кIвалахдайла вилиз хасарат хьана, тади гузвай. 
Гьар вацран эхиримжи гьяд юкъуз Ахцегьа меди-
цинадин «Самур» комплексдиз Махачкъаладай 
И.Ш.Исмаилован тIварунихъ галай «Медицинадин 
вилик фенвай технологийрин центрдай» пешекар 
къвезвайди чиз, зун гьадан патав фена. Сад лагьай 
мертебадин дегьлизда, офтальмологиядин кабинет-
дихъ 4-5 кас азарлуяр мадни галай. Нубат атайла, 
юкьван буйдин, ачух чинал мили хъвер алай жегьил 
духтурди зун хушдиз кьабулна. Дикъетдивди яб 
гана, вилер ахтармишна. «Хъсан хьана вун вахтун-
да атана. Вилин сетчатка къазунва. Пака, гьяддиз, 
Махачкъалада чи клиникади квалахзавач. Ислендин 
сятдин кIуьдаз зи кьилив ша, лазердин операциядин 
чарасузвал ава. Гьакьван чIавалди кIелдай, гьатта 
телевизордиз килигдай ихтиярни авач, чин винелна 
къатук, ял ягъа жуваз», - лагьана, ада талукь тир 
справка кхьена. 

Куьрелди, духтурди лагьайвал авуна, ада лазер-
дин операция лап хъсандиз кьиле тухвана. СтIун 
повязкани эциг тавуна, дарманар-вилин стIалар 
кхьена, талукь тир теклифар-назначенияр авуна, 
гьа юкъуз кIвализ аххъайна. Са вацралай ахтармиш 
хъувурла, вил хъсан хъхьанвай, амма са тIимил амай 
квахьиз. 

КIусни дамах, такарбурлувал гвачир бажарагъ-
лу офтальмохирург духтурдин кIвалах-хъсанвал 
рикIелай алудиз жедани кьван, за адаз жуван ва, 
малум хьайивал, адан кьезил гъиликай куьмек хьайи 
цIудралди Ахцегь, Докъузпара ва Рутул районэгь-
лияр-пациентрин мецелай чухсагъул малумариз 
кIанзава. Сагърай вун, Шамиль Мегьамедович, чIехи 
гьарфунилай тир инсанвилин къени къилихрай, 
духтурвилин виниз тир пешекарвиляй, масадан дер-
дидикай къайгъу чIугунай. КIвачел-гъилел кьезил, 
кар алакьдай бажарагълу пешекар, чкадал жемятдиз 
куьмек жери вилерин хъсан духтур алачиз акурла, 
вацра садра кьван хуьруьн чкадиз къвез, инсанриз 
куьмекун – им еке шадвал, Аллагьдин патай гунуг я. 
Къуй ваз чандин сагъвал, яргъи ва хушбахт уьмуьр 
ва халкьдиз медицинадин рекьяй къуллугъунин 
карда лезет гурай. Амин! Чухсагъулвилин хуш 
келимаяр чаз гьакI Ахцегьа медицинадин «Самур» 
центр эцигна кардик кутунвай кьегьал хва Жигерхан 
Сулеймановаз ва Махачкъаладай бажарагълу дух-
турдиз теклифнавай «Самур» медцентрдин кьилин 
духтур Гуьльнара Магьмудовадизни лугьуз кIанзава. 

Куьруь къейд. Вичикай ихтилат физвай тарифлу 
офтальмолог духтур Абдуллаев Шамиль Мегьа-
медович 1982-йисуз Махачкъалада, зегьметкеш 
медени хизанда (буба полициядин отставкада авай 

полковник я) дидедиз хьана, 
ери-бине Хив райондин Кулик 
хуьряй я. 1999-йисуз Махач-
къаладин 30-нумрадин школа, 
2005-йисуз Дагмедакадемия 

агалкьунралди акьалтIарна. Махачкъалада вилерин 
азаррин клиникада интернатура кIелай 2006-йиса-
лай Махачкъалада «Медицинадин вилик фенвай 
технологийрин центрда» кIвалахзава. Медицина-
дин курсара «Лазерная хирургия флуоресцентная 
ангиография» методикадай пешекарвилин дережа 
хкажайвилин сертификат къачунвай вини дережа-
дин квалификациядин жегьил духтурдал эхиримжи 
йисара лазердин офтальмохирургиядин отделение-
дин заведишвилин жавабдар къуллугъ ихтибарнава. 

- Ахцегьа, санлай Самур дереда жемятдиз оф-
тальмолог духтурдин игьтияж ава лагьана, цIийиз 
ачухнавай «Самур» медкомплексдиз теклифайла, 
завай «ваъ» лугьуз хьанач. Ингье, саки 5 йис я, за 
гьар вацран эхиримжи гьяд юкъуз (масакIа жезвач) 
жуван алатарни гваз атана, ана пакаман сятдин муь-
жуьдалай эгечIна, яргъи югъди азарлуяр кьабулзава. 
Парабуруз гьа чкадал куьмекзава ва 40 далай артух 
азарлуйриз, Махачкъаладин клиникадиз теклифиз, 
вилерал лазердин гьар жуьре операцияр авунва. 
Ахцегьа гьуьрметлудаказ кьабулзавай тегьердал 
ва азарлуяр кьабулун патал яратмишнавай къулай 
шартIарал зун рази я, пара кьадар сагърай!, – лу-
гьузва духтурди.

- Шамиль Мегьамедович, вилерин духтур яз, 
ваз чи жемятдихъ элкъвена лугьудай гаф-теклиф 
аватIа, буюр.

- Аллагь-тааладин инсандиз вичин беден ама-
нат яз ганва, гьавиляй хасарат тахьун патал адав 
игьтиятлудаказ эгечIна, хвена кIанда. Гележег хата-
баладикай хуьдай, азаррин вилик пад кьадай меди-
цинадинди я. Инсанри чпи-чеб гьикьван тIебиатдив 
кьадайвал яшамиш жез, уьмуьрдин сагълам къайда 
тухвайтIа, гьакьван абур сагълам жеда, духтуррин 
куьмек герек къведач. Им сад. Кьвед лагьайди, 
чи дагъвийрик са хесет ква: са гьихьтин ятIани 
хасаратвал (месела, вилериз), кефсузвал хьайила, 
вич-вичелай хъсан хъижеда лугьуз ацукьда. Им еке 
гъалатI, ягъалмишвал я. Кефсуз хьайила ва я кьилел 
са дуьшуьш атайла, духтурдин кьилив вахтунда 
атана кIанда.         

 - Ял ядай юкъуз хушуналди яргъал мнзилдиз 
къвез, чи жемятдиз куьмек ийизвай ва духтурви-
лин хъсан насигьтат-меслятрай вун пара кьадар 
сагърай, гьуьрметлу духтур!

САГЪРАЙ, ДУХТУР! ГЬА АТАЙВАЛ ХЪФЕНА

КВЕЗ ЧИДАНИ?

КУВЕЙТДИКАЙ ИТИЖЛУ ДЕЛИЛАР

Гатфарин вахт. Дагъдин 
гирведилай элячIна, Ше-
кидихъай яйлахриз суь-

руьяр хкведайла, ахцегьви Сул-
танов СултIанмежидан гьаятда 
дуьшуьшдай хьиз са хеб гьатда. 
Иеси хкведатIа лугьуз, вил алаз 
акъвазай кьве йикъалай бугъаз тек 
гьайван ада вичин дуст чубан Аса-
дал тапшурмишда.

– Чан дуст, мад ваз чида хьи, 
зун хиперин кар чидай кас туш. 
Кьисметди ганвай и са хеб жуван 
суьруьдик кутур ман, – тавакъу 
ийида.

– Башуьсте, дуст кас. Гьам па-
тал за ви кефи хадани, – рази жеда 
чубан.

Са йисалай нубатдин сефер-
да хеб куьчар хъувурла, Асада 
СултIанмежидаз «Яда, атана 
жуван хипен рабатвал хъия, ада 
кьветхверар ханва» лугьуда. Амма 
СултIанмежида «Чан дуст, гьелелиг 
са йисуз вав гамукьрай, исятда заз 
абурун къайгъу чIугвадай мажал 
авач», – жаваб гуда. Гьа икI, гьар 
сеферда Шекидихъай хтайла, текли-
физ – «ваъ» лугьуз, акуна-такуна, 
4-5 йис алатда. Эхирни зарафатсуз 
туьнт жеда Асад вичин муьфтехур 
дустунин амалрал.

– Яда, ви са хипекай 70 гьайван 
хьанва, завай мад хуьз хъижез-
вач, къе жуван гьайванрин аявал 
хъувуртIа хъувуна, тахьайтIа за жу-
ваз чирвал ийида, – кьетIивилелди 
исетмишда чубанди нубатдин 
сеферда яйлахдиз хтайла.

– Хъсан я, пака за абур ви 
суьруьдикай хкудда, – меслят жеда 
дустар.

Дустарин арадин итижлу сав-

дадикай хабар авай са къуншиди 
гьа и юкъуз Асад гъавурдик кутада.

– Яда, цавай аватна сиве гьатай 
са хипекай 70 гьайвандин тамам 
суьруь гьакIа вахкуз вун ахмакь 
хьанвани? Ада харж авур пул, 
чандал акьулдур гуж авани? Ваъ. 
Куь арада икьрардин са чар-цIар 
кьванни авани, авач. Гьавиляй, ва-
кай зун хьайитIа, валлагь-биллагь, 
гьич садни вахкудач. Ви зегьметдин 
гьайванар ваз гьалал я.

– ГьакI жедани, я стха, за хуьда 
лагьана хиве кьун хьана эхир, – кьве 
рикIин жеда дуьзенивал гвай чубан.

Амма къуншиди ам вичин 
гьахъвилихъ инанмишарна, гьайва-
нар вахкун тийидайвал жеда.

Месэла икI гуьзет тавур патахъ 
дегиш хьана акур СултIанмежида 
гафарал чIалав къвен тийизвай 
вичин дуст суддив вугуда. Гьел-
бетда, къазидини Асад гьакьарна. 
Чанда ажугъ аваз кIвализ хъфида 
СултIанмежид. Паб-аялдизни се-
перар гана, фуф ягъиз, яргъи дегь-
лизда къекъведа ам вуч ийидатIа 
чин тийиз.

– Я стха, гьикI хьана ви суд-
дуван, – туьнт къилихрин чIехи 
стхадин мецикай кичIе тиртIани, ха-
бар такьуна акъвазиз жедач Юсуф-
бегавай.

– СакIани, гьа атайвал хъфена, 
– себ кваз наразивилин жаваб гана 
СултIанмежида.

Эхь, пара кIан хьайила, 
тIимилни, тIимил кIан хьайила 
цIимилни жагъидач. Гьар са куьниз 
вичин кьадар-дережа ава, – лугьу-
дай бубайрин гьахълу келимайрал 
амал тавуни кьилел хата-бала гъида.

∗	 Кувейт Азиядин девлетлу, 
амма гъвечIи уьлкве я.

∗	 Ирак, Саудовский Аравия 
Кувейтдин сергьятрив гвай къун-
ши уьлквеяр я.

∗	 Кувейтда официальный 
чIалар кьвед ава: араб ва ингилис.

∗	 “Кувейтдин динар” и го-
сударстводин пул я. Ам дуьньяда 
виридалайни багьа пул (валюта) 
яз гьисабзава.

∗	 И уьлкведиз жезвай хий-
ирдин 95 процент маса гьукума-
триз нафт маса гуни тешкилзава.

∗	 И уьлкведа сиясатдин пар-
тияр авач, къанундалди къадагъа 
я.

∗	 Кувейтда эмир (регьбер) 
вирибурун иштираквал авай 
сечкийрин куьмекдалди хкязава.

∗	 И уьлкведин агъа кIанин 
пенсиядин кьадар 3 агъзур дол-
лар я.

∗	 Кувейтвийри тIуьниз 
гзафни-гзаф гьуьлуьн суьрсетар 
ишлемишда.

∗	 Ина ички маса гун ва я 
хъун къадагъа я, уьлкведа ислам-

дин къанунрал амалзава.
∗	 Кувейтдин агьалияр патал 

медицинани образование пулсуз 
я.

∗	 Кувейтдин халкьдикай 70 
процент масанрай куьч хьанвай-
бур я.

∗	 Ина аялриз 26 йис тамам 
жедалди пособияр гузва.

∗	 Кувейтдин ватандашвал 
къачун саки намумкин кар я.

∗	 Эгер чкадин духтурривай 
начагъ кас сагъариз жезвачтIа, 
ам маса уьлкведиз ракъурзава. 
Гьа са вахтунда вири харжияр 
гьукуматди вичин хивез къачузва.

∗	 Кувейтда коммунальный 
къуллугърин гьакъи гьукуматди 
гузва.

∗	 Эвленмиш жезвай жегьил-
риз и уьлкведа гьукуматдин патай 
са шумуд агъзур доллар пишкеш 
яз гузва.

∗	 Кувейтда ракьун рекьер 
ерли авач.

∗	 Ина кьуд миллионни зура-
лай гзаф агьалияр яшамиш жезва.

Дагъустан Республикадин 
Халкьдин Собранидин 
депутат Мегьамед Али-

ханова и мукьва чи райондин 
образованидин 11 идарадиз шко-
ладин доскаяр пишкешна. Вичин 
сечкийрилай виликан программа-
дин сергьятра аваз ада райондин 
кьилдин школайриз ва алава об-
разованидин идарайриз гун хиве 

кьур цIийи доскаяр ракъурна. Рай-
ондин образованидин 11 идаради 
гьеле цIийи 20 доскадикай менфят 
къачуз эгечIнава. Чна, райондин 
образованидин идарайрин регь-
берри, агалкьзавай несилдин па-
тахъай къайгъу чIугунай Мегьамед 
Магьмудовичаз рикIин сидкьидай 
чухсагъул малумарзава.

ДОСКАЯР ПИШКЕШНА

«Шерифали бубадин насигьатар» ктабдай

ЮМОР
- ШейтIандиз кичIе я Иблисдихъай.
- ГьикIа?! Жеч яда! Абур кьведни сад 

я кьван!
-Ту-уш! ШейтIан, вичин шейтIанвал 

авуна – алдатмишна, вичин кар туькIвена, 
алатда, элясда, Иблисди, тавламишни авур-
ла, гьеле кьулухъай хъуьрез, масани хгуда.

***
- Яда,  вун гьакьван яцIу хьанвани, хва 

текьейди, вуна, вав рахадайла, чин анихъ 
ийиз жавабар гуз, гьисаба амачни чун?

- ЯтIа, вири хьиз, ара-къайда хуьз акъ-
вазна, рахух ман! Ваз ким дар хьанвани, 
фуф ацалтна, кIуф зи чинал эциг тавуртIа, 
ваз дуьньяда авай тIугъвалрикай хабар 
авайди тушни?! Гьакьван гьафил жедан 
итим?!


